
Recordatorio de deberes legais ao Concello de Vigo que está obrigado a ditar resolución 
expresa e a notificala en todos os procedementos calquera que sexa a súa forma de 
iniciación e así debe facelo no presente caso atendendo ao disposto nos artigos 21, 71 e 88 
da Lei 39/2015. 
 

 
 
 

Santiago de Compostela, 21 de xullo de 2025 
 

Sr. alcalde: 

Ante esta institución, mediante escrito de queixa, compareceu solicitando a nosa 
intervención XXX, con DNI XX.                            

ANTECEDENTES 

No seu escrito indicaba, esencialmente, o seguinte: 

.- Que, por medio del presente escrito, al amparo del artículo 14 y correlativos 
preceptos de aplicación de la Ley 6/1984, de 5 de junio, del Valedor do Pobo (Ley 6/1984), 
viene a formular QUEJA de la Xerencia Municipal de Urbanismo del Concello de Vigo por su 
falta de resolución expresa del recurso de reposición interpuesto por la entidad mercantil 
"XXX", mediante escrito presentado telemáticamente el 7 de marzo de 2025 (XXX), contra el 
Acuerdo del Consello de la Xerencia Municipal de Urbanismo de 28 enero de 2025 [..] 

Tal falta de resolución expresa del recurso de reposición interpuesto frente al 
Acuerdo del Consello de la Xerencia Municipal de Urbanismo de 28 enero de 2025 no resulta 
inocua, en la medida que ello impide que el referido Acuerdo del Consello de la Xerencia 
Municipal de Urbanismo de 28 enero de 2025, por el que se ordenó restaurar la legalidad 
urbanística vulnerada, pueda reputarse un acto firme cuya ejecución pueda instarse ante los 
órganos de la jurisdicción contencioso-administrativo por la vía del articulo 29.2 de la Ley 
29,1998, de 13 de julio, reguladora de la Jurisdicción Contencioso-administrativa (LJCA), lo 
que contribuye a perpetuar en el tiempo la situación de ilegalidad urbanística generada por 
la ejecución de obras ilegales e ilegalizables que motivaron la tramitación y resolución del 
expediente de restauración de la legalidad urbanística. 

A lo que no puede dejar de añadirse que, al no haberse pronunciado la Xerencia 
Municipal de Urbanismo del Concello de Vigo sobre la petición de suspensión formulada por 

la entidad recurrente, también se ha suspendido la ejecutividad del referido Acuerdo de 28 d 
enero de 2025 de conformidad con el artículo. 117.3 de la LPAC. 

[..] 

Ante iso requirimos informe a esa Administración, que xa nola remitiu co seguinte contido: 

1. O Consello de Xerencia da Xerencia Municipal de Urbanismo na sesión ordinaria 
celebrada o 28.01.2025 resolveu definitivamente o expediente de protección da legalidade 
urbanística pola execución de obras e exercicio de actividade na Estrada Gándara núm. 39 
(Valadares), expediente 21531/423: 

“ACORDO 

PRIMEIRO.- Declarar que as actuacións executadas en XXX, obxecto deste procedemento e 
consistentes en peche e diversas construcións, segundo se describe no apartado segundo 
deste acordo, realizáronse sen título habilitante e non son legalizables polo que deberan 
proceder ao cese da actividade e a derruba das construcións, así como a reposición dos 
terreos ao estado anterior á comisión da infracción, no prazo máximo de tres meses a contar 
da notificación deste acordo. 

SEGUNDO.- En caso de incumprimento do ordenado na presente resolución, a administración 
municipal procederá á execución subsidiaria da mesma ou á execución forzosa mediante a 
imposición de multas coercitivas, reiterables ata lograr a execución polo suxeito obrigado, na 
contía de 1.000 a 10.000 euros cada unha. 

TERCEIRO.- Notificar as persoas interesadas a presente resolución do procedemento de 
reposición da legalidade urbanística, que finaliza a vía administrativa, informándolle que 
poderá interpoñer alternativamente recurso potestativo de reposición ante esta 
Administración municipal no prazo dun mes dende o día seguinte á recepción da notificación 
do dito acordo, ou directamente recurso contencioso-administrativo ante o xulgado do 
contencioso-administrativo de Vigo no prazo de dous meses.” 

O acordo foi debidamente notificado á persoa xurídica responsable do inmoble XXX S.L. con 
data 30.01.2025 e á persoa que exerceu a acción pública XXX con data 04.02.2025. 

2. Contra o referido acordo a entidade xurídica XXX S.L., presentou recurso de reposición 
o 07.03.2025. 

3. En cumprimento do disposto no art. 118 da Lei 39/2015, do 1 de outubro, de 
procedemento administrativo común das administracións públicas, déuselle traslado a  XXX 
do recurso de reposición, notificación recibida polo interesado o 15.04.2025. 

4. O 22.04.2025 XXX presentou escrito de alegacións ao recurso de reposición. 

Na data de emisión do presente informe, está pendente de resolución o recurso 
administrativo  presentado. Porén, transcorrido o prazo dun mes, e estando ambas partes 
notificadas, poderán entender desestimada as súas pretensións por silencio administrativo, 
co obxecto de formular recurso contencioso – administrativo, segundo establece os artigos 
123 e 124 da Lei 39/2015, do 1 de outubro. 

[..] 

ANÁLISE 

Á vista do contido do escrito de queixa, da documentación achegada pola persoa que 
promoveu este expediente e do que se manifesta no informe da Administración, é preciso 
facer as seguintes consideracións: 

PRIMEIRA. A queixa trae causa do retraso do Concello na resolución dun recurso de 
reposición interposto pola empresa titular dunhas obras obxecto dun expediente de 
reposición da legalidade no que o reclamante exerceu a acción pública.  

Expón o informe municipal que, malia que o recurso está pendente de resolución, 
transcorrido o prazo e sendo debidamente notificadas ambas partes pode entenderse 
desestimado o recurso, co obxecto de protexer o dereito a formular recursos contencioso-
administrativo. 

SEGUNDA. O recurso de reposición é un recurso potestativo que se pode interpor, de 
conformidade cos artigos 123 e 124 da Lei 39/2015, do 1 de outubro, do procedemento 
Administrativo Común das Administracións Públicas contra actos que non teñan adquirido 
firmeza, e sobre a base de calquera motivo de desconformidade co acto recurrorrido, e que 
debe resolverse no prazo dun mes, de acordo co disposto no artigo 124.2 da mesma norma.  

Sendo, efectivamente, que o silencio debe entenderse no sentido negativo, o retraso na 
tramitación impide que se proceda á execución dunha resolución administrativa que ten 
como finalidade a restauración da legalidade urbanística, ou ben que se anule ou modifique 
a mesma se os motivos alegados no recurso prosperan.   

TERCEIRA. O marco xurídico vixente configura un sistema de garantías do cidadán na súa 
relación coa Administración que descansa sobre mecanismos de participación dos cidadáns, 
cuxa finalidade responde a facer compatible a actuación eficaz da Administración co 
exercicio  dos dereitos dos cidadáns e, en consecuencia, ese sistema debe responder á súa 
propia natureza garantista, o que conleva a necesidade de resolver expresamente, como 
regla xeral, as solicitudes e recursos que se formulen e que esa resolución estea motivada e 
notificada aos interesados con indicación de si é ou non definitiva na vía administrativa e 
recursos e prazos que procedan para interpoñelos. 

De conformidade co establecido no artigo 103 da Constitución Española e no artigo 3 da Lei 
40/2015, o 1 de outubro, de Réxime Xurídico do Sector Público, a Administración Pública 
debe server con con obxectividade os intereses xerais e actuar con sometemento pleno á Lei 
e ao Dereito, polo que que, aínda tendo en conta as dificultades técnicas e prácticas ás que 
poida enfrontarse a Administración para resolver en prazo, non pode ser óbice para a 
inobservancia da tramitación dos expedientes nos prazos legalmente establecidos tal e ocmo 
se dispón nos artigos 21, 71 e 88 da Lei 39/2015, coa maior celeridade posible. 

CUARTA. A eficacia esixe das administracións públicas que se cumpran razoablemente as 
expectativas da sociedade, entre elas o deber de resolver expresamente as peticións e 
recursos, xa que o coñecemento da fundamentación das resolucións administrativas 
constitúe un orzamento inescusable para a defensa de dereitos e intereses lexítimos. Neste 
caso o Concello lembra que o silencio administrativo é negativo así como a posibilidade de 
acudir á instancia contenciosa.  

A xurisprudencia veuse pronunciando reiteradamente sobre a natureza e efectos do silencio 
administrativo e as súas consecuencias procedementais. Hai que lembrar que o silencio 
administrativo é un mecanismo que habilita ao interesado para acudir á vía xurisdicional, 
pero non exclúe en ningún caso a obrigación da Administración de resolver expresamente. O 
silencio administrativo negativo actúa en beneficio exclusivo do cidadán e aos sós efectos 
procesuais.  

O propito Tribunal Supremo ten declarado que o silencio faculta ao interesado para 
entender producida a desestimación presunta da petición ou recurso polo mero transcurso 
do prazo para resolver, pero sen que iso implique que o recurso fose resolto; senón que é 
unha mera ficción legal para evitar que a impugnación dos actos administrativos sexa 
facilmente paralizada pola simple inactividade da Administración. 

CONCLUSIÓN 

Por todo o anterior, considerase necesario, en aplicación do disposto no artigo 32.1 da Lei 
6/1984, do 5 de xuño, do Valedor do Pobo, facer chegar a ese Concello o seguinte 
recordatorio de deberes legais: 

A Administración está obrigada a ditar resolución expresa e a notificala en todos os 
procedementos calquera que sexa a súa forma de iniciación e así debe facelo no presente 
caso atendendo ao disposto nos artigos 21, 71 e 88 da Lei 39/2015, do 1 de outubro, do 
procedemento Administrativo Común das Administracións Públicas. 

Agradézolle de antemán a acollida ao manifestado nesta resolución da Valedora do Pobo, e 
recórdolle a necesidade de que no prazo dun mes (art. 32.2), dea conta a esta Institución da 
aceptación da resolución formulada, de ser o caso, e das medidas adoptadas para darlle 
efectividade, tamén se é o caso. 

Ademais, facémoslle saber que, en aplicación do principio de transparencia, a partir da 
semana seguinte á data na que se ditou a presente resolución, esta se incluirá na páxina web 
da institución.  

O principio de publicidade das resolucións desta institución refórzase no artigo 37 da Lei 
6/1984, cando prevé que a Valedora do Pobo, no seu informe anual ao Parlamento de 
Galicia, dará conta do número e tipos de queixa presentadas; daquelas que foron rexeitadas 
e as súas causas, así como das que foron obxecto de investigación e o seu resultado, con 
especificación das suxestións ou recomendacións admitidas pola administración pública 
galega. 

Saúdoo atentamente. 
 
 
María Dolores Fernández Galiño 
Valedora do Pobo (en funcións) 
 

 


